
ILKIBAŞDA HUDAÝ GÖGI WE ÝERI, ILKINJI 
ERKEGI WE AÝALY, ÝAGNY ADAMY WE HOWY 
ÝARATDY. DURMUŞ KÄMILDI!

SOŇRA ADAM BILEN HOW HUDAÝA GULAK 
ASMAZLYK KARARYNA GELDILER, ŞEÝDIBEM, 
HEMME ZAT ÜÝTGEDI. OLARYŇ GÜNÄSI 
OLARY HUDAÝDAN AÝRA SALDY. 

HUDAÝ ADAM BILEN HOWY 
ŞEÝLE GÜÝÇLI SÖÝÝÄRDI, ŞOL 
SEBÄPDEN HEM, OLAR BILEN 
GATNAŞYGY DIKELTMEK ÜÇIN 
ÖZ OGLY ISANY IBERDI.

WAGTY GELENDE HUDAÝ 
PERIŞDESINI ÖZ SAÝLAN 
MERÝEM ATLY GYZYŇ ÝANYNA 
IBERDI. OL OŇA ÇAGASYNYŇ 
BOLJAKDYGYNY, ONUŇ ADYNA 
ISA DAKYLJAKDYGYNY, 
MUNUŇ BOLSA, DIRI 
HUDAÝYŇ OGLY DIÝMEGI 
AŇLADÝANDYGYNY 
AÝTDY.

ADAMLAR ILAT ÝAZUWYNA GATNAŞMAK WE 
SALGYT TÖLEMEK ÜÇIN ON ÝYLDAN BIR GEZEK 
ÖZLERINIŇ DOGLAN ŞÄHERINE BARMALY 
BOLÝARDYLAR. MERÝEM BILEN ÝUSUP EŞEGE 
MÜNÜP, BEÝTULLAHAMA ÝOLA DÜŞDÜLER. 
ŞÄHERDE ŞEÝLE KÖP MÄHELLE BARDY WELIN, 
OLARA BOLMAGA ÝER TAPYLMADY, ŞEÝDIP, 
OLAR HAÝWANLARYŇ SAKLANYLÝAN MAL 
ÝATAGYNDA DÜŞLEMELI BOLDULAR.

ŞOL GIJE ISA DOGULDY!

MEÝDANDA GOÝUN BAKYP ÝÖREN 
ÇOPANLARA PERIŞDELER GÖRÜNDI.  
OLAR ÇOPANLARA HOŞ HABAR AÝTDYLAR: 
HALASGÄR ISA DOGULDY! ŞONDAN SOŇ 
ÇOPANLAR BÄBEGI GÖRMÄGE GITDILER. 

UZAK ÝURTDAKY AKYLDARLAR ÝYLDYZLARY 
ÖWRENÝÄRDILER, ŞONUŇ ÜÇIN OLARAM 
ISANYŇ, PATYŞANYŇ DÜNÝÄ INENDIGINI 
BILDILER. ŞEÝDIP, OLARAM ÝOLA 
DÜŞDÜLER. BÄBEGE SOWGAT BERMEK WE 
OŇA TAGZYM ETMEK ÜÇIN GÜNDOGARDA 
ŞÖHLE SAÇYP DURAN ÝAGTY ÝYLDYZYŇ 
YZYNA DÜŞÜP EDILEN GÖZLEG OLARA 
IÝERUSALIME TARAP ÝOL GÖKEZDI. 

HIROD PATYŞA GAHARLYDY. OL ÖZÜNDEN 
BAŞGA KIMDIR BIRINIŇ PATYŞA BOLMAGYNY 
ISLEMEÝÄRDI. HUDAÝ ÝUSUBA DÜÝŞÜNDE: 
„HIROD ISANY ÖLDÜRMEK ÜÇIN GÖZLÄP ÝÖR. 
TUR, ÇAGANY WE MERÝEMI ALYP, MÜSÜRE 
GIT“ — DIÝDI. ÝUSUP HUDAÝA GULAK ASDY. 
HIRODYŇ ÖLÜMINDEN SOŇ MAŞGALA 
YSRAÝYLA GAÝDYP GELDI-DE, NASYRA 
ŞÄHERINDE ÝERLEŞDI. 



ISANYŇ ON IKI ÝAŞY DOLANDA, OL 
MUGALLYMLARY DIŇLÄP, OLARDAN ÖWRENMEK 
ÜÇIN WAGTYNY YBADATHANADA GEÇIRMÄGE 

BAŞLADY. OL KÖP SORAGLAR BERÝÄRDI, 
OLAR BOLSA, ONUŇ MUKADDES 
ÝAZGYNY GOWY BILŞINE WE 
DÜŞÜNIŞINE HAÝRAN GALÝARDYLAR. 

ISA OTUZ ÝAŞLARYNDAKA, ÝOHANNA 
ÇÜMDÜRIJI IORDAN DERÝASYNDA ONY 
ÇOKUNDYRDY. ŞUNDAN SOŇ ISA ADAMLARA 
HUDAÝ HAKDA GÜRRÜŇ BERMÄGE BAŞLADY.

ISA ÇÖLE GIDIP, KYRK GÜNÜNI 
ÝEKELIKDE GEÇIRDI. OL ÝERDE 
ONUŇ ÝANYNA ŞEÝTAN GELIP, 
ONY DÜRLI ÝOLLAR BILEN 
AZDYRMAGA SYNANYŞDY. 

HUDAÝYŇ GÜÝJÜNIŇ KÖMEGI BILEN 
ISA DUŞMANA GARŞY DURUP BILDI 
WE ÖZÜNIŇ AMALA AŞYRMALY IŞINE 
TAÝÝARLYK GÖRÜP BAŞLADY. 

ISA KÖP GUDRATLAR GÖRKEZDI! OL SUWY 
ŞERABA ÖWÜRDI, KÖRLERIŇ GÖZLERINI 
AÇDY, SYRKAWLARY SAGALTDY WE 
ÖLÜLERI DIRELTDI.
BÜR GÜN GÜÝÇLI TUPAN TURANDA,  
ISA GAÝYKDA ÝÜZÜP BARÝARDY. OL ÝELE: 
„KÖŞEŞ“ — DIÝIP BUÝRUK 
BERDI WELIN, TUPAN 
KÖŞEŞDI. BAŞGA 
BIR GEZEK OL 
BARY-ÝOGY 
IKI SANY 
KIÇIJIK 
BALYK HEM 
BÄŞ ÇÖREK 
BILEN BÄŞ 
MÜŇ ADAMY 
NAHARLADY! 

OZAL HIÇ HAÇAN ISADAN GOWY 
MUGALLYM BOLMANDY. ONUŇ 
GÜRRÜŇ BERÝÄN WAKALARYNY 
DIŇLEMEK ÜÇIN ADAMLARYŇ ULY 
MÄHELLESI ÜÝŞÝÄRDI.

ŞOL WAKALAR 
ADAMLARA 
HUDAÝYŇ 
SÖÝGÜSINE 
DÜŞÜNMÄGE 
KÖMEK EDÝÄRDI.

ISA ÖZÜNE KÖMEK EDER ÝALY, ON IKI SANY 
ERKEK KIŞINI SAÝLADY. OLAR ONUŇ ÝAKYN 
DOSTLARY BOLDULAR WE OLARY ONUŇ 
ŞÄGIRTLERI DIÝIP ATLANDYRDYLAR. 

ISA ŞÄGIRTLERINE: „MEN SIZI ADAM 
TUTÝAN BALYKÇYLAR EDERIN“ — DIÝDI. BU 
OLARYŇ ADAMLARA HUDAÝA TARAP BARÝAN 
ÝOLY GÖRKEZJEKDIKLERINI AŇLADÝARDY.

BIR GEZEK ISA ÜÇ 
ŞÄGIRDINI, PETRUSY, 

ÝAKUBY WE ÝOHANNANY DAGDA 
DOGA-DILEG ETMEK ÜÇIN ALYP GITDI. ŞOL 
ÝERDE OLAR ISANYŇ ÖWŞÜN ATYP DURAN 
LYBASDADYGYNY GÖRDÜLER WE HUDAÝYŇ: 
„BU MENIŇ SAÝLAN OGLUMDYR, OŇA GULAK 
ASYŇ!“ DIÝENINI EŞITDILER. 



ISA ÇAGALARY GOWY 
GÖRÝÄRDI, ŞOL 
SEBÄPDEN HEM, OLARA 
WE OLARYŇ ENE-
ATALARYNA SÖÝGI WE 
BAGYŞLAMA BARADA 
ÖWREDÝÄRDI. OL 
YNSAPSYZ SALGYT 
ÝYGNAÝJY ZAKKAÝY 
BAGYŞLADY. ŞEÝLE 
HEM, OL GUÝYNYŇ 
BAŞYNDA DUŞAN, 
ÝAGNY KÖP ÄRI BOLAN 
AÝALY BAGYŞLADY. ISA 
HUDAÝYŇ ADAMLARY 
NÄHILI GÜÝÇLI 
SÖÝÝÄNDIGINI OLARYŇ 
BILMEKLERINI ISLEDI. 

23



24



ISA ÖMRÜNIŇ 
SOŇKY 
HEPDESINDE, 
EŞEKDE 
IÝERUSALIM 
ŞÄHERINE GELDI. 
ADAMLAR PALMA 
ŞAHALARYNY 
GALGADYP: 
„REBBIŇ 
ADYNDAN GELÝÄN 
PATYŞA ALKYŞ 
BOLSUN!“ DIÝIP 
GYGYRDYLAR. 
ADAMLAR ISANYŇ 
ÖZLERINIŇ 
GARAŞAN 
ADAMYDYGYNA 
GÖZ ÝETIRDILER. 

ISANYŇ YZYNA 
EÝERÝÄN MERÝEM 
OŇA HYZMAT 
ETMEK ISLEDI. 
OL ISANYŇ 
AÝAKLARYNY ATYR 
YSLY MÜR BILEN 
ÝUWDY WE SAÇLARY 
BILEN SÜPÜRDI.

ÝUDAS ATLY BIR ŞÄGIRT OTAGDAN ÇYKDY-
DA, ISA DÖNÜKLIK ETDI. ÝUDASA ISANY 
NIREDEN TAPYP BOLJAKDYGYNY AÝTMAGY 
ÜÇIN OTUZ KÜMÜŞ TEŇŇE TÖLEDILER. 

ISA ŞÄGIRTLERINIŇ AÝAKLARYNY 
ÝUWMAK BILEN OLARA ÖZ 
SÖÝGÜSINI GÖRKEZDI. 

ISA BILEN ŞÄGIRTLERI SOŇKY 
AGŞAMLYK NAHARYNY BIRI-BIRI 
BILEN BILE PAÝLAŞDYLAR. ISA 
ÖZÜNE NÄME BOLJAKDYGYNY OLARA 
DUÝDURDY WE OLARYŇ GORKMALY 
DÄLDIKLERINI AÝTDY. ŞEÝLE HEM, 
OLARYŇ BIRINIŇ OŇA DÖNÜKLIK 
ETJEKDIGINI ÖŇÜNDEN AÝTDY.

ISA BAGDA DOGA ETDI: „ATAM, 
MEN JANYMY MENIŇ ÖZI ÜÇIN 
ÖLENDIGIME YNANÝAN HER BIR 
ADAMYŇ BAGYŞLANMA ALMAGY 
WE MENIŇ BILEN EBEDI ÝAŞAP 
BILMEGI ÜÇIN BERÝÄRIN“.

ÝUDAS ESGERLERE KIMIŇ 
ISADYGYNY GÖRKEZDI. SOŇRA 
ISANY TUTUP ÄKITDILER.

31



ISA RIM HÖKÜMDARY 
PILATYŇ ÖŇÜNDE ÜMSÜM 

DURDY, SEBÄBI HUDAÝYŇ 
MEÝILNAMASYNYŇ HUT 

ŞEÝLEDIGINI 
BILÝÄRDI.

ISA RIM HÖKÜMDARY 
PILATYŇ ÖŇÜNDE ÜMSÜM 

DURDY, SEBÄBI HUDAÝYŇ 
MEÝILNAMASYNYŇ HUT 

ŞEÝLEDIGINI 
BILÝÄRDI.

33



SOŇRA ISA WE BAŞGA BIR BARABBAS 
ATLY GALTAMAN HALKYŇ ÖŇÜNE 
ÇYKARYLDY. PILAT: „BARABBAS — 
JENAÝATÇY, ISA BOLSA, HIÇ HILI 
ERBET ZAT ETMEDI“ — DIÝDI.

EMMA MÄHELLE: „BARABBASY BOŞATMALY! 
ISANY HAÇA ÇÜÝLEMELI!“ DIÝIP GYGYRDY. 
ISANYŇ KELLESINE TIKENDEN ÝASALAN 
TÄÇ GEÝDIRDILER. 

ISA HAÇDA EJIR 
ÇEKIP ASYLYP DURKA, 
ESGERLER ONUŇ 
GEÝMINIŇ KIME 
DÜŞJEGINI BILMEK 
ÜÇIN BIJE ATDYLAR. 

ŞOL GÜN ISA IKI JENAÝATÇYNYŇ 
ARASYNDA HAÇA ÇÜÝLENILDI. 

37



38



ISA HUDAÝYŇ, ÖZ 
ATASYNYŇ ONDAN SORAN 
ZADYNY ÝERINE ÝETIRDI. 
OL HAÇDAKY ÖLÜMI 
ARKALY BIZE HUDAÝ BILEN 
ÝARAŞMAGA ÝOL AÇDY. ISA 
SOŇKY DEMINDE: „BERJAÝ 
BOLDY!“ DIÝDI. 

39



40



ISA ÖLDI, ÝÖNE BU SOŇY DÄLDI! ÜÇ GÜN 
GEÇENDEN SOŇ OL ÖLÜMDEN DIRELDI. 
HUDAÝ ONY ÖLÜMDEN DIRELTMEK BILEN 
OŇA ÝAŞAÝYŞ BERDI. INDI OL DIRI! 

ISA MERÝEM BILEN 
GÜRLEŞDI WE OL ÖZ 
ŞÄGIRTLERINE, ŞEÝLE 
HEM ONUŇ HAÇA 
ÇÜÝLENENINE GYNANYP 
ÝÖREN KÖP ADAMLARA 
GÖRÜNDI. OL ÝENE 
DIRI! ISANYŇ ÝERDÄKI 
DURMUŞY BABATDAKY 
HUDAÝYŇ MEÝILNAMASY 
INDI BERJAÝ BOLDY.

KYRK GÜN GEÇENDEN SOŇ, 
ISA ÖZ ATASY HUDAÝ 
BILEN ÝAŞAMAK ÜÇIN 
GÖGE ÇYKDY.

ISA MESIH — DIRI 
HUDAÝYŇ OGLY. EGER SEN 
OŇA YNANSAŇ, ONDA SEN 
HEM EBEDI ÝAŞAÝŞA EÝE 
BOLARSYŇ. 

ISA BIZI HALAS ETMEK 
ÜÇIN GELDI!

BIZIŇ ÖZI BILEN 
EBEDI ÝAŞAP 
BILERIMIZ ÝALY, 
OL BIZIŇ ÜÇIN ÖZ 
JANYNY BERDI!

HUDAÝ DÜNÝÄNI ÖRÄN SÖÝENDIGI 
SEBÄPLI ÖZÜNIŇ ÝEKE-TÄK OGLUNY 
BERDI. OL MUNY OGLUNA IMAN 
EDENLERIŇ HIÇ BIRI HELÄK BOLMAN, 
BAKY ÝAŞAÝŞA GOWUŞMAGY ÜÇIN ETDI. 

ÝOHANNANYŇ HOŞ HABARY 3:16.

45



MAŇA NÄME ETMEK GEREK?

1-NJI ÄDIM. GÜNÄDEN ÝÜZ ÖWÜRMEK 
ISLEÝÄNDIGIŇI WE DOGRY IŞ ETMEK ÜÇIN 
ONUŇ KÖMEGINE MÄTÄÇDIGIŇI HUDAÝA AÝT.

2-NJI ÄDIM. ONSOŇ HUDAÝDAN ÖZ GÜNÄLERIŇI 
BAGYŞLAMAGYNY HAÝYŞ ET. OŇA ÖZ EDEN 
NÄDOGRY IŞLERIŇ HAKDA GÜRRÜŇ BER. 

3-NJI ÄDIM. SENIŇ GÜNÄLERIŇ ÜÇIN ÖLEN OGLY 
ISA ÜÇIN HUDAÝA MINNETDARLYK BILDIR. 

4-NJI ÄDIM. HUDAÝYŇ AÝDÝANLARYNYŇ 
HEMMESINIŇ HAKYKATDYGYNA YNAN WE 
DURMUŞDA ONUŇ GÖWNÜNDEN TURMAK  
ÜÇIN ÝAŞA.

ŞU DOGANY GAÝTALA:

„MÄHRIBAN HUDAÝ! MEN ÖZ GÜNÄLERIMDEN 
DYNMAK ISLEÝÄRIN WE DOGRY KARARA 
GELMEGIM ÜÇIN MAŇA SENIŇ KÖMEGIŇ GEREK. 
HAÝYŞ EDÝÄRIN, ÄHLI ERBET HEREKETLERIM 
ÜÇIN MENI BAGYŞLA. MENIŇ UGRUMDA HAÇDA 
ÖLENIŇ ÜÇIN SAG BOL, ISA. MEN SENIŇ 
ÝÜREGIME WE DURMUŞYMA GIRIP, MENIŇ 
HALASGÄRIM BOLMAGYŇY SORAÝARYN. ISANYŇ 
ADY BILEN. OMYN“. 



INDI NÄME ETMELI?

ŞU GÜN _________________________(SENE)

MEN ______________________(SENIŇ ADYŇ) 
ISADAN MENIŇ HALASGÄRIM BOLMAGYNY 
SORADYM.

EGER SEN ISANY SÖÝÝÄN BAŞGA ADAMLARY 
BILÝÄN BOLSAŇ, OLARA ÖZ GELEN KARARYŇ 
HAKDA GÜRRÜŇ BER. 

EGER SENDE SORAGLAR ÝÜZE ÇYKSA, OLAR 
SORAGLARYŇA JOGAP TAPMAGA HÖWES 
BILEN KÖMEK EDERLER.

ISA HAKDA KÖPRÄK ÖWREN, MUKADDES 
KITABY OKA WE DOGA-DILEG ET.

SEN HUDAÝ BILEN ISLENDIK WAGTY 
GÜRLEŞIP BILERSIŇ. OL MYDAMA SENI 
DIŇLEÝÄR. 

ISANYŇ YZYNA EÝERÝÄN BAŞGA-DA DOSTLAR 
TAPYP, OLAR BILEN BILE OL HAKDA HAS KÖP 
ZATLARY ÖWREN.

ISANYŇ
DURMUŞ TARYHY

MUKADDES KITABYŇ 
GYSGAÇA TARYHY

ÝÖNEKEÝ HEM DÜŞNÜKLI 
BEÝAN EDILEN.

ISANYŇ KIMDIGINI, 
ONUŇ ÝERE NÄME 

ÜÇIN GELENDIGINI WE 
SENI NÄHILI GÜÝÇLI 
SÖÝÝÄNDIGINI BIL!

ÝAŞA, ÖWREN WE ÖS!

